
15 -ാം കേരള നിയമസഭ

11 -ാം സമ്മേളനം

നക്ഷത്രചിഹ്നമിട്ട ചോദ്യം നം. 34 11-06-2024 - ൽ മറുപടിയ്ക്

പൊതുമേഖലാ സ്ഥാപനങ്ങളുടെ വികസനം

ചോദ്യം ഉത്തരം

ശ്രീ. സേവ്യര്‍ ചിറ്റിലപ്പിള്ളി,
ശ്രീ. പി. വി. അൻവർ,
ശ്രീ. പി.പി. സുമോദ്

ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) കെല്‍ട്രോണിനെ സംസ്ഥാനത്തെ ഏറ്റവും ഉയര്‍ന്ന

വിറ്റുവരവുള്ള സ്ഥാപനമായി മാറ്റുന്നതിന് ഈ
സര്‍ക്കാര്‍ നടത്തിയ ഇടപെടലുകളുടെ വിശദാംശം

ലഭ്യമാക്കുമോ;

(എ) കേരളത്തിലെ ഇലക്ട്രോണിക്സ് വ്യവസായ മേഖലയുടെ

പുരോഗതിക്കായി പ്രധാന പങ്കുവഹിക്കുന്ന

പൊതുമേഖല സ്ഥാപനമാണ് കേരള സ്റ്റേറ്റ്

ഇലക്ട്രോണിക്സ് ഡെവലപ്മെന്റ് കോർപ്പറേഷൻ

ലിമിറ്റഡ്. ഈ സർക്കാർ അധികാരത്തിൽ

വന്നതിനുശേഷം സംസ്ഥാന-ത്തിന്റെ ഇലക്ട്രോണിക്സ്

മേഖലയുടെ വളർച്ചയ്ക്കും വികസനത്തിനുമായി

കെൽട്രോണിന്റെ നേതൃത്വത്തിൽ വിവിധ വികസന

പദ്ധതികൾ സർക്കാർ ആവിഷ്കരിച്ച് നടപ്പിലാക്കി

വരുന്നു. കെല്‍ട്രോണിന്റെ പുനരുദ്ധാരണത്തിന്റെ

ഭാഗമായി നിലവിലുള്ള സാങ്കേതിക പരിജ്ഞാനം,
ഫാക്ടറി നവീകരണം എന്നിവയ്ക്കൊപ്പം Traffic
Management, Defense Products, Power
Electronics എന്നീ മേഖലകളിലൂന്നിയ പദ്ധതികള്‍

ആരംഭിക്കുന്നതിനുള്ള 395 കോടി രൂപയുടെ

മാസ്റ്റര്‍പ്ലാന്‍, സബ്സിഡിയറി കമ്പനികൾ ഉൾപ്പെടെ

തയ്യാറാക്കുകയും ഇത് പ്രകാരമുള്ള പദ്ധതികൾ ഘട്ടം

ഘട്ടമായി നടപ്പിലാക്കി വരികയും ചെയ്യുന്നു.

പ്ലാൻ ഫണ്ട് ഇനത്തിൽ 2021-22 സാമ്പത്തിക

വര്‍ഷത്തില്‍ നല്‍കിയ 4കോടി രൂപ, 2022-23
സാമ്പത്തിക വര്‍ഷത്തില്‍ നല്‍കിയ 5 കോടി രൂപ,
2023-24 സാമ്പത്തിക വര്‍ഷത്തില്‍ നല്‍കിയ 4
കോടി രൂപ എന്നിവ പൂർണമായും ഉപയോഗപ്പെടുത്തി

യൂണിറ്റുകളുടെ ഉത്പാദന സൗകര്യങ്ങളുടെ

നവീകരണം, മെഡിക്കൽ ഉപകരണങ്ങൾ

നിർമ്മിക്കുന്നതിനുള്ള പദ്ധതി എന്നിവ പൂർത്തിയാക്കി.
പവർ ഇലക്ട്രോണിക്സ്, ഇന്റലിജൻസ് ട്രാഫിക്

മാനേജ്മെന്റ് സിസ്റ്റം, ഡിഫൻസ് ഇലക്ട്രോണിക്സ്

എന്നിവയിൽ വൈവിധ്യ-വൽക്കരണവും പുതിയ

ഉത്പന്ന വികസനവും ഭാഗികമായി പൂർത്തിയാക്കി.

കേരളത്തിലെ നിലവിലുള്ള ഇലക്ട്രോണിക്‌സ്

മേഖലയിലെ മാനുഫാക്ചറിംഗ് കമ്പനികള്‍ക്ക്

സഹായമാകുന്ന വിധം ഇലക്ട്രോണിക്‌സ് കംപോണന്റ്

ഇക്കോസിസ്റ്റം രൂപീകരി-ക്കുന്നതിനായി ചെറുകിട

മാനുഫാക്ചറിംഗ് ക്ലസ്റ്റര്‍ ടെസ്റ്റിംഗ് സൗകര്യങ്ങള്‍,
ലാബുകള്‍, ടൂള്‍ റൂമുകള്‍, ഡിസൈന്‍ ഹോക്സുകള്‍

തുടങ്ങിയ പൊതുവായ സൗകര്യങ്ങള്‍ സൃഷ്ടിക്കാന്‍

വേണ്ട നടപടികള്‍ സ്വീകരിച്ചിട്ടുണ്ട്. 2024-25
ബഡ്ജറ്റിൽ ഫ്ലാഗ്ഷിപ് പദ്ധതിയായ ഇലക്ടോണിക്

പാക്കേജ് ടെസ്റ്റ് ഫെസിലിറ്റിയ്ക്കായി 20 കോടി രൂപ

പ്രഖ്യാപിച്ചിട്ടുണ്ട്. 

പ്രതിരോധ മേഖലയില്‍ ഉത്പാദനശേഷി

വിപുലീകരണത്തിനും പുതിയ സാങ്കേതികവിദ്യ

പ്രാപ്യമാക്കുന്നതിനും കെൽട്രോൺ നടപടി

സ്വീകരിച്ചുവരുന്നു. 

ലാപ്‍ടോപ് ഉള്‍പ്പെടെയുള്ള ഹാര്‍ഡ്‍വെയര്‍

നിര്‍മ്മിക്കുന്ന കമ്പനിയായ കോക്കോണിക്സിലെ

കെല്‍ട്രോണിന്റെ ഓഹരി വിഹിതം കൂട്ടുകയും

അതിലൂടെ ലാപ്‍ടോപ് വിപണി വിപുലീകരിക്കുവാനും

കെല്‍ട്രോണ്‍ ലക്ഷ്യമിടുന്നുണ്ട്.

മൂടാടിയിലെ കെൽട്രോൺ ലൈറ്റിംഗ് ഡിവിഷനിൽ

ബേബിവാമർ, ബാസിനറ്റ് എന്നിവയുടെ

പ്രവർത്തനമാതൃക 5 എണ്ണം പൂർത്തിയാക്കുകയും

അതിന് മെഡിക്കൽ ബോർഡിന്റെ അംഗീകാരം

നേടുന്നതിനുള്ള നടപടികൾ സ്വീകരിച്ചിട്ടുമുണ്ട്.
കൂടാതെ ഡിജിറ്റൽ ശ്രവണ സഹായിയുടെ

നിർമ്മാണവും വിപുലീകരിച്ചു.

2023-24സാമ്പത്തിക വർഷത്തിൽ കേരള സ്റ്റേറ്റ്

ഇലക്ട്രോണിക്സ് ഡെവലപ്പ്മെന്റ് കോർപ്പറേഷൻ

ലിമിറ്റഡ് (കെൽട്രോൺ) റെക്കോർഡ് വിറ്റുവരവായ

643.66 കോടിരൂപയും 42.52 കോടി രൂപയുടെ

പ്രവർത്തനലാഭവും നേടിയിട്ടുണ്ട്.

കെൽട്രോൺ മുഖേന വിവിധ പൊതുമേഖലാ

സ്ഥാപനങ്ങളുടെ ഉത്പന്നങ്ങളുടെ വില്പനയ്ക്കായുള്ള ഇ-
കോമേഴ്‌സ് പോർട്ടൽ BPT-യുമായി സഹകരിച്ചു

പ്രവർത്തനക്ഷമ-മാക്കുന്നതിനുള്ള നടപടികൾ

അവസാന ഘട്ടത്തിലാണ്. 

സബ്‌സിഡിയറി കമ്പനിയായ കണ്ണൂരിൽ

പ്രവർത്തിക്കുന്ന കെൽട്രോൺ കമ്പോണന്റ് കോംപ്ലക്സ്

ലിമിറ്റഡിൽ 18 കോടി രൂപ ചെലവിൽ രാജ്യത്തെ

ആദ്യത്തെ സൂപ്പർ കപ്പാസിറ്റർ നിർമ്മാണത്തിനുള്ള

മെഷിനറികൾ എല്ലാം സ്ഥാപിച്ച് പദ്ധതി

പൂർത്തീകരിക്കുന്ന നടപടികൾ അന്തിമ

ഘട്ടത്തിലാണ്. ഇതിനുള്ള സാങ്കേതിക സഹായം

VSSC/ഐ.എസ്.ആർ.ഒ. -യിൽ നിന്നാണ്

ലഭിച്ചിട്ടുള്ളത്. സൂപ്പർ കപ്പാസിറ്ററുകളുടെ വിവിധ

ശ്രേണിയിലുള്ള പരീക്ഷണ ഉത്പാദനം പുരോഗമിച്ചു

വരുന്നു.

കെല്‍ട്രോണ്‍ നേരത്തെ തന്നെ മികവ്

തെളിയിച്ചിട്ടുള്ള ഇന്റലിജന്റ് ട്രാഫിക്

എന്‍ഫോഴ്സ്മെന്റ് സിസ്റ്റം പ്രതിരോധ മേഖല വിവര-
സാങ്കേതിക വിദ്യ എന്നീ മേഖലകളിൽ വിദേശ

രാജ്യങ്ങളിൽ നിന്നുള്ള ഓർഡറുകൾ ലഭിക്കുന്നതിനു

വേണ്ടിയും കമ്പനി പരിശ്രമിക്കുന്നുണ്ട്. 

(ബി)

നടപ്പുവര്‍ഷം എത്ര കോടി രൂപയുടെ വിറ്റുവരവാണ്

കെല്‍ട്രോണ്‍ പ്രതീക്ഷിക്കുന്നതെന്നും അതിനായി

എന്തെല്ലാം മുന്‍കരുതലുകളാണ്

സ്വീകരിച്ചിട്ടുള്ളതെന്നും വെളിപ്പെടുത്താമോ;

(ബി) വ്യവസായ വകുപ്പിന്റെ അധീനതയിലുള്ള

പൊതുമേഖലാ സ്ഥാപനങ്ങളുടെ പ്രവർത്തനം

മെച്ചപ്പെടുത്തുന്നതിന്റെ ഭാഗമായി MOU സംവിധാനം

നടപ്പിലാക്കുന്നതിനായി തയ്യാറാക്കിയ ബിസിനസ്

പ്ലാൻ പ്രകാരം കെൽട്രോൺ 1057.99 കോടി

രൂപയുടെ വിറ്റുവരവ് ആണ് 2024-25 സാമ്പത്തിക

വര്‍ഷം ലക്ഷ്യമിട്ടി-രിക്കുന്നത്. അത് നേടുവാൻ വേണ്ടി

Smart Classrooms / Traffic Management /Traffic
Enforcement / IT അധിഷ്ഠിത സേവനങ്ങൾ

/Surveillance System എന്നീ മേഖലയിൽ ഊന്നൽ

നൽകിയുള്ള പ്രവർത്തനങ്ങളാണ് വിഭാവനം

ചെയ്യുന്നത്. മാര്‍ക്കറ്റിംഗ് സംവിധാനം ശക്തിപ്പെടുത്തി

മറ്റ് സംസ്ഥാനങ്ങളില്‍ നിന്നും ഓര്‍ഡറുകള്‍

ലഭ്യമാക്കുവാനുള്ള കമ്പനിയുടെ നിരന്തര

പരിശ്രമത്തിന്റെ ഫലമായി 900 കോടി രൂപയുടെ

Smart Classroom ഓർഡർ തമിഴ്‌നാട് സർക്കാരിൽ

നിന്നും ലഭിച്ചിട്ടുണ്ട്. കൂടാതെ തിരുപ്പതി സ്മാര്‍ട്ട്

സിറ്റിയുടെയും ഒഡീഷ സ്മാർട്ട് ക്ലാസിന്റെയും

ഓര്‍ഡറുകള്‍ കെല്‍ട്രോണിന് ലഭിച്ചിട്ടുണ്ട്.

പ്രതിരോധ മേഖലയിൽ തദ്ദേശീയമായി ഉല്പന്നങ്ങൾ

നിർമ്മിച്ചു നൽകുന്നതിനുള്ള പ്രവർത്തനങ്ങളാണ്

വിഭാവനം ചെയ്യുന്നത്. അതിലേക്കായി Navy,
DRDO, NPOL, NSTL, BEL എന്നിവരുമായി

ഉടമ്പടി ഒപ്പിടുകയും ചെയ്തിട്ടുണ്ട്. ഡിഫെൻസ്

ഇലക്ട്രോണിക്സ് മേഖലയിൽ ഏകദേശം 160 കോടി

രൂപയുടെ ഓർഡർ ലഭിച്ചിട്ടുണ്ട്. 

കെൽട്രോണിനു ലഭിച്ച പ്ലാൻ ഫണ്ട് ഉപയോഗിച്ച്

അടിസ്ഥാന സൗകര്യങ്ങളുടെയും

ഉപകരണങ്ങളുടെയും നവീകരണ പ്രവർത്തനങ്ങൾ

നടത്തിവരുന്നു.

(സി) രാജ്യത്താകെ പൊതുമേഖലാ വ്യവസായ

സ്ഥാപനങ്ങളെ സ്വകാര്യവല്‍ക്കരിക്കുന്ന

സാഹചര്യത്തില്‍ കേരളത്തിലെ പൊതുമേഖലാ

സ്ഥാപനങ്ങളെ നിലനിര്‍ത്തുന്നതിനും

വികസിപ്പിക്കുന്നതിനും സ്വീകരിച്ച തീരുമാനങ്ങളുടെ

ഫലമായുള്ള പുരോഗതി വ്യക്തമാക്കാമോ?

(സി) പൊതുമേഖലാ സ്ഥാപനങ്ങളെ പൊതുമേഖലയിൽ

തന്നെ നിലനിർത്തി ശക്തിപ്പെടുത്തുന്നതിനുള്ള

നയസമീപനമാണ് സർക്കാർ സ്വീകരിച്ചിട്ടുള്ളത്.
ഇതിനായി സ്വീകരിച്ച പ്രധാന നടപടികള്‍ ചുവടെ

ചേര്‍ക്കുന്നു.

ശാസ്ത്ര സാങ്കേതിക, വ്യവസായ, വിപണന

രംഗത്തുണ്ടായ മാറ്റങ്ങള്‍ക്കും കമ്പനികളുടെ

പ്രവര്‍ത്തന-മേഖലയ്ക്കും അനുസൃതമായി ഓരോ

പൊതുമേഖലാ സ്ഥാപനത്തിനും മാസ്റ്റര്‍ പ്ലാന്‍

തയ്യാറാക്കിയിട്ടുണ്ട്.
പൊതുമേഖലാസ്ഥാപനങ്ങൾക്ക്

ഉത്തരവാദിത്തത്തോട് കൂടി പ്രവർത്തന

സ്വയംഭരണാവകാശം നൽകുന്നതിന്റെ

ഭാഗമായി ശ്രീ. പോൾ ആൻറണി കമ്മിറ്റി

റിപ്പോർട്ടിലെ ശുപാർശകൾക്ക് തത്വത്തിൽ

അംഗീകാരം നൽകിയിട്ടുണ്ട്.
ശ്രീ.പോൾ ആന്റണി കമ്മിറ്റി റിപ്പോർട്ടിലെ

ശുപാർശകൾ നടപ്പിലാക്കു-ന്നതിന്റെ

ഭാഗമായി പബ്ലിക് സെക്ടർ റീസ്ട്രക്ച്ചറിങ്

ആൻഡ് ഇന്റേണൽ ആഡിറ്റ് ബോർഡ്

(RIAB) പുനർനാമകരണം ചെയ്ത് ബോർഡ്

ഫോർ പബ്ലിക് സെക്ടർ ട്രാൻസ്ഫോർമേഷൻ

(BPT) എന്ന് നാമകരണം ചെയ്ത്

ഗവേർണിംഗ് ബോഡി പുനഃസംഘടിപ്പിച്ച്

പ്രവർത്തനം കൂടുതൽ ശക്തിപ്പെടുത്തി.
ഓരോ പൊതുമേഖലാ സ്ഥാപനത്തിനും

2024-25 സാമ്പത്തിക വര്‍ഷത്തേക്കുള്ള

ബിസിനസ് പ്ലാനും MoU ഉം

തയ്യാറാക്കിയിട്ടുണ്ട്.
വിവിധ പൊതുമേഖലാ സ്ഥാപനങ്ങളിലെ

പി.എസ്.സി. മുഖേനയല്ലാതെയുള്ള

നിയമനങ്ങള്‍ നടത്തുന്നതിന് KPESRB
രൂപീകരിച്ചു.
കമ്പനികളുടെ ഡയറക്ടർ ബോർഡുകൾ

വിദഗ്ധരെ ഉൾപ്പെടുത്തി

  ശക്തിപ്പെടുത്തുന്നതിന്റെ ഭാഗമായി വിവിധ

മേഖലകളിൽ പ്രാവീണ്യം ലഭിച്ചവരുടെ ഒരു

പാനൽ തയ്യാറാക്കി ഇൻഡിപെൻഡന്റ്

ഡയറക്ടർമാരെ നിയമിക്കുന്നതിനുള്ള

നടപടികൾ സ്വീകരിച്ചു. 
ജീവനക്കാരുടെ കാര്യക്ഷമതയും മികവും

വർദ്ധിപ്പിക്കുന്നതിന്റെ ഭാഗമായുള്ള പരിശീലന

പരിപാടികൾ കമ്പനി തലത്തിലും ബി.പി.റ്റി

മുഖേനയും നടത്തിവരുന്നു.

പൊതുമേഖലാ സ്ഥാപനങ്ങളുടെ പ്രവർത്തന

മികവിന് അംഗീകാരം നൽകുന്നതിന്റെ

ഭാഗമായി ഏറ്റവും മികച്ച സ്ഥാപനം, 
മാനേജിങ് ഡയറക്ടർ, ജീവനക്കാരൻ,
വ്യവസായ മേഖലയെ സംബന്ധിച്ച മികച്ച

മാധ്യമ റിപ്പോർട്ടിങ് എന്നീ മേഖലകളിൽ

അവാർഡുകൾ നൽകിവരുന്നു. 
പൊതുമേഖലാസ്ഥാപനങ്ങളുടെ പ്രവർത്തനം

സുഗമമായി നടക്കുന്നതിനുള്ള പ്രവർത്തന

മൂലധനം ഉറപ്പുുവരുത്തുന്നതിനും ദീർഘകാല

പദ്ധതികൾ സമയബന്ധി-തമായി

നടപ്പിലാക്കുന്ന-തിനുമായി സർക്കാർ

ധനസഹായത്തിന് പുറമെ റിവോൾവിങ്

ഫണ്ട് രൂപീകരിക്കുന്ന നടപടികൾ

പുരോഗമിക്കുന്നു.
പരമ്പരാഗത മേഖലയുടെ വികസനത്തിന്റെ

ഭാഗമായി ഉത്പന്നങ്ങളുടെ

വിപണനത്തിനായി ONDCയുടെ

സഹകരണത്തോടെ ഇ-കൊമേഴ്‌സ്

പോർട്ടൽ പ്രവർത്തനമാരംഭിച്ചിട്ടുണ്ട്. 
വ്യവസായ വകുപ്പിന് കീഴിലുള്ള

പൊതുമേഖലാസ്ഥാപനങ്ങൾക്ക് തുടർച്ചയായി

ബിസിനസ്/ ഓർഡറുകൾ നേടിയെടു-
ക്കുന്നതിനുള്ള സാധ്യതകൾ

വർദ്ധിപ്പിക്കുന്നതിനായി B2B meet
സംഘടിപ്പിക്കുകയും തുടര്‍പ്രവര്‍ത്തനങ്ങളുടെ

ഭാഗമായി കൂടുതല്‍ ഓര്‍ഡറുകള്‍ ലഭ്യമായി

തുടങ്ങിയിട്ടുമുണ്ട്.
 
പൊതുമേഖലാ സ്ഥാപനങ്ങളുടെ ആവശ്യം

കഴിഞ്ഞ് അധികമുള്ള ഭൂമി വ്യാവസായിക

വികസന-ത്തിനായി ഉപയോഗി-
ക്കുന്നതിനുള്ള നടപടികൾ സ്വീകരിച്ച് വരുന്നു.
വ്യവസായ വകുപ്പിന് കീഴിലുള്ള പൊതുമേഖലാ

സ്ഥാപനങ്ങളുടെ പ്രവർത്തനം കൂടുതൽ

ശക്തിപ്പെടുത്തി മത്സര-ക്ഷമമാക്കുക എന്ന

നയത്തിനോടൊപ്പം തന്നെ കേന്ദ്ര സർക്കാർ

സ്വകാര്യവത്കരിക്കാൻ തീരുമാനിച്ച

കേരളത്തിലെ കേന്ദ്ര പൊതുമേഖലാ

സ്ഥാപനങ്ങളെ കൂടി ഏറ്റെടുത്ത് പൊതു-
മേഖലയിൽ നിലനിർത്തുന്നതിനുള്ള ബദൽ

വികസന നയമാണ് സർക്കാർ സ്വീകരിച്ചു

വരുന്നത്.

മേല്‍പ്പറഞ്ഞ നടപടികള്‍ മൂലം കൈവരിച്ച പുരോഗതി

സംബന്ധിച്ച വിവരം ചുവടെ ചേര്‍ക്കുന്നു.

5 of 7



മാസ്റ്റര്‍ പ്ലാന്‍ പദ്ധതികള്‍ ഷോര്‍ട്ട് ടേം, മിഡ് ടേം,
ലോങ് ടേം രീതിയില്‍ നടപ്പിലാക്കുവാന്‍

തീരുമാനിച്ചതോടുകൂടി കമ്പനികള്‍ക്ക് ഒരു പ്രത്യേക

ലക്ഷ്യബോധത്തോടെ പ്രവര്‍ത്തിക്കുവാന്‍ സാധി-
ക്കുന്നുണ്ട്.

വ്യവസായ വകുപ്പിന് കീഴിലുള്ള പൊതുമേഖലാ

സ്ഥാപനങ്ങള്‍ക്ക് സ്വയംഭരണം നല്‍കിയതിലൂടെ

കാലതാമസം കൂടാതെ പല പ്രവര്‍ത്തനങ്ങളും

ഏകോ-പിപ്പിക്കുവാന്‍ സാധി-ക്കുന്നതാണ്.

MoU നടപ്പിലാക്കുന്നതിലൂടെ നിശ്ചിത ലാഭം /
ഉല്പാദനം നടത്തുന്ന കാര്യത്തില്‍ കമ്പനികള്‍

നിര്‍ബന്ധിതരാകുന്നതിലൂടെ പൊതുവില്‍ കമ്പനികളെ

വികസന-ത്തിന്റെ പുതു-പാതയില്‍ കൊണ്ടുവരുവാന്‍

സാധി-ക്കുന്നതാണ്. 

KPESRBയുടെ രൂപീകരണത്തിലൂടെ കൂടുതല്‍

സാങ്കേതിക വൈദഗ്ദ്ധ്യവും അനുഭവപരിചയമുള്ള

ജീവനക്കാരെ സുതാര്യമായ നടപടികളിലൂടെ

വേഗത്തില്‍ നിയമിക്കുവാന്‍ സാധിക്കുന്നു.

ഇന്‍ഡിപെന്‍ഡന്റ് ഡയറക്ടര്‍മാരുടെ പ്രത്യേക

മേഖലകളിലുള്ള നിപുണത വേഗത്തില്‍ സാങ്കേതിക

തീരുമാനങ്ങള്‍ കൈക്കൊള്ളുന്നതിനും അതുവഴി

കമ്പനിയുടെ വികസനത്തിന് മുതല്‍കൂട്ടാകുന്നുമുണ്ട്.

വിവിധ പരിശീലന പരിപാടികളിലൂടെ ജീവനക്കാരുടെ

മികവ് ഉയര്‍ത്തുവാനും പ്രവര്‍ത്ത-നമികവിനുള്ള

അംഗീകാരം നല്‍കുന്നതിലൂടെ കമ്പനിക്കും

ജീവനക്കാര്‍ക്കും പ്രചോദനം നല്‍കുവാനും

കഴിഞ്ഞിട്ടുണ്ട്.

റിവോള്‍വിംഗ് ഫണ്ട് എന്ന ആശയത്തിലൂടെ

മതിയായ ഓര്‍ഡറുകള്‍ ഉണ്ടായിട്ടും പ്രവര്‍ത്തന

മൂലധനത്തിന്റെ അഭാവം മൂലം പ്രവര്‍ത്തനം

മന്ദീഭവിച്ചിരിക്കുന്ന സ്ഥാപന-ങ്ങള്‍ക്ക് കൂടുതല്‍

പ്രവര്‍ത്തനമികവ് കൈ-വരിക്കാനാകും.

സ്വകാര്യ വ്യവസായ മേഖലകള്‍ക്ക് കരുത്താകുന്ന

ഓണ്‍ലൈന്‍ പോര്‍ട്ടലുകള്‍ക്ക് സമാനമായി ഇ-
കൊമേഴ്സ് പോര്‍ട്ടലിലൂടെ വ്യവസായ വകുപ്പിന്

കീഴിലുള്ള പൊതുമേഖലാ സ്ഥാപനങ്ങളുടെ ഉല്പന്ന-
ങ്ങള്‍ക്ക് വിപണി കണ്ടെത്തുവാന്‍ സാധിക്കും.

B2B meet ന്റെ തുടർ പ്രവർത്തനങ്ങളുടെ ഭാഗമായി

പൊതുമേഖലാ സ്ഥാപന-ങ്ങള്‍ക്ക് കൂടുതൽ

ഓർഡറുകൾ ലഭ്യമായിത്തുടങ്ങിയിട്ടുണ്ട്. 

പൊതുമേഖലാ സ്ഥാപന-ങ്ങളുടെ അധികഭൂമി

പ്രയോജനപ്പെടുത്തിയതിന്റെ ഭാഗമായി പെട്രോള്‍

പമ്പ് സ്ഥാപിച്ചതിലൂടെയും പൊതു-മേഖലാ വരുമാനം

വര്‍ദ്ധിപ്പിക്കുവാന്‍ സാധിച്ചു. കൂടാതെ

അധികഭമൂമിയില്‍ സെന്‍ട്രല്‍ വെയര്‍ ഹൗസിംഗ്

കോര്‍പ്പറേഷന് ഗോഡൗണ്‍ സ്ഥാപിക്കുന്നതിനുള്ള

സാധ്യതകളും പരിശോധിച്ചു വരികയാണ്.

കേന്ദ്ര പൊതുമേഖലാ സ്ഥാപനങ്ങളായ എച്ച്. എന്‍.
എല്‍., ഭെല്‍ ഇ. എം. എല്‍ എന്നിവയെ കേരള

സര്‍ക്കാര്‍ ഏറ്റെടുത്ത് കേരള പേപ്പര്‍ പ്രോഡക്ട്സ്,
കെല്‍ - ഇ.എം.എല്‍ എന്നിങ്ങനെ പുന:നാമകരണം

ചെയ്ത് അവയെ പ്രവര്‍ത്തന മികവുള്ള

സ്ഥാപനങ്ങളാക്കി മാറ്റിയിട്ടുണ്ട്..

സെക്ഷൻ ഓഫീസർ

